
Boodskap van die Prinsipaal
De Heide Primêr se rol is nie net om akademiese uitnemendheid na te streef nie, maar om leerders te motiveer en te bemagtig om ‘n lewenslange leerder, kritiese denker en produktiewe lid van die wêreldwye veranderende samelewing te wees. As ‘n visionêre, gemotiveerde leier in die onderwys sfeer, is dit my en die skoolbestuurspan se plig om die visie van akademiese sukses te vorm vir alle leerders en ‘n klimaat van uitnodigende onderwys te skep waar binne ons die 2022 fokus van die Wes-Kaapse Onderwysdepartement van #backtoBasics, #backtoSchool en #backtotheFuture kan uitleef.

Ons skool word funksioneel bedryf deur te fokus op die kweek van leiers en leierskapsontwikkeling. Strukture word voortdurend geskep en geimplimenteer ter verbetering van onderrig asook die funksionele bestuur van ons mense, data en prosesse om skoolverbetering te bevorder.
Die groter deel van die Bredasdorp gemeenskap, vorm die ruggraat van ons skool. As lid van die “Radio Overberg Raad” waarop ek dien, is dit ‘n uitstekende platform om sekere onderwysaangeleenthede ter opbouing van die gemeenskap, te bedryf.
My inspirasie vir onderwys is gevorm deur voortdurende studies aan die Universiteit van Stellenbosch waar ek gekwalifiseerd is ter voorbereiding vir leierskap en bestuur in onderwys met dinamiese kwalifikasies in leerondersteuning, onderwysbestuur en onderwysbeleidstudies. Ek maak gebruik van die ondervinding uit my studievelde om kollegas te inspireer en te motiveer tot positiewe dienslewering in die skoolopset. Ek beskou myself as ‘n etiese leier wat die weg aanwys tot positiewe, volhoubare verandering. Ter persoonlike ontwikkeling van myself as Prinsipaal, is ek ook deel van die Principal’s Academy program. As ‘n persoon met transformerende leierseinskappe van waardes gee ek hoop aan mense rondom my. 

By De Heide Primêr is ons taak om leerders te onderrig en leer vanuit ‘n waardegedrewe oogpunt en so bou ons hul karakter. Die boodskap wat ek as Prinsipaal van die skool wil uitdra is dat mense met goeie karakter volgens hul waardes lewe. Hulle is eerlik en is toegewyd aan die waarheid, woord en daad. Ware karakter sluit die vermoë van selfdissipline in. Karakter skep selfrespek, wat weer lei na ‘n goeie selfbeeld. Ons karakter wys na die besluite wat ons neem, die vriende wat ons kies en die verantwoordelikhede wat ons aanvaar. Jou karakter moet die beste in jou na vore bring. De Heide personeel en leerders is individue met positiewe waardes en moet altyd gereed wees om ander voorkeur te gee en te respekteer. 
Vir ons ouers, leerders en opvoeders die volgende waarheid om ter harte te neem as ‘n ware De Heide lid: Wat jy is, is God se geskenk aan jou. Wat jy word, is jou gawe aan God.

Hartlike wense en seëninge vir jou toekoms.

Unity cultivates success. / Eenheid kweek sukses.



